
























Unsare Kinder

Von da Spielgruppe steht heid wos gschriebn,

do bin i glei in meine Erinnerungen hänga bliebn.

Mit beide Kinda woar i do von da Geburt weg dabei,

haum gemeinsaume Zeit genossn und maunches Geschrei.

Jedes Moi haumma Weckerl bocha und gemeinsaum gessn,

san beim Spiel olle mitanaund am Bodn gsessn.

Jetzt sans beide erwochsn und nimma bei mir dahoam,

waun i an de Zeit zruck deng wird ma ums Herz gaunz woarm.

De Kinda san recht wauns auf de Welt kemman – ihre Seelen rein,

es liegt an uns Erwochsenen, dass mas begleitn im Sein.

Wir Eltern behütens, versorgens und lehren ihnen vü,

ois Vorbild gaunz wichtig is dabei des Gfühl.

„So nehmts eich oans um des aundare au“,

is wos ma Kinda schau in der Spielgruppe zoagn kau.

Erinnern wird si des Kind nimma, a wauns nu so überlegt,

owa im Herzn is scho do da richtige Grundstein glegt,

für a respektvolles Miteinand und auf de aundan schaut ma imma,

des vergessns daun hoffentli ihr Leben laung nimma!








